
გეოგრაფიის დეპარტამენტი. ზუსტ და საბუნებისმეტყველო მეცნიერებათა ფაკულტეტი, 
ივ.ჯავახიშვილის სახელობის თბილისის სახელმწიფო უნივერსიტეტი,  

ი.ჭავჭავაძის პრ. #3,  თბილისი. 

 
თემაში განხილულია აბაშის მუნიციპალიტეტის ნიადაგების ხარისხობრივი 

შეფასება და ე.წ ,,ალტერნატიული მიწათმოქმედების’’ მნიშვნელობა ეკოლოგიური 
სოფლის მეურნეობის განვითარებისთვის. 

ნიადაგის ხარისხობრივი შეფასებისთვის ჩავატარე სავალე-ლაბორატორიული 
კვლევა. ასევე გამოვიყენე არსებული კვლევები აბაშის მინიციპალიტეტის ნიადაგების 
შესახებ. 

აღნიშნული მუნიციპალიტეტის შერჩევა მოხდა იმის გამო, რომ აქ ძირითადი 
ეკონომიკური საქმიანობა სოფლის მეურნეობაა. უკანასკნელი მონაცემებით კი აქ 
არსებული სასოფლო-სამეურნეო მიწები განიცდიან დეგრადაციას ქიმიურ-მინერალური 
სასუქების ჭარბი და არასწორი მოხმარების გამო. ასევე ხშირია ისეთი ბუნებრივი 
საფრთხეები, როგორიცაა წყალდიდობა, წყალმოვარდნა და ნიადაგის მეორადი 
დაჭაობება. 

აბაშის მუნიციპალიტეტის მოსახლეობის უმეტესობას  არ აქვს ინფორმაცია 
სოფლის მეურნეობაში თანამედროვე ტექნოლოგიებისა და გამოცდილების შესახებ, ასევე 
არ იცნობენ მდგრადი  სოფლის მეურნეობის განვითარების კონცეფციას.  

 აქედან გამომდინარე, პროექტის ძირითადი მიზანი იყო  აბაშის 
მუნიციპალიტეტის სასოფლო-სამეურნეო მიწების ხარისხის  შეფასება და მისი 
პოტენციალის განსაზღვრა, მდგრადი სოფლის მეურნეობისთვის საჭირო 
რეკომენდაციების შემუშავება, საზოგადოების ცნობიერების ამაღლება და 
თვალსაჩინოებების, კერძოდ, რუკების შექმნა. 

აღნიშნული საკითხი საკმაოდ აქტუალურია, რადგან ნიადაგების ხარისხის 
შეფასება საშუალებას გვაძლეს განვსაზღვროთ მისი სამეურნეო პოტენციალი და სწორად 
დავგეგმოთ მასზე გასატარებლი სასოფლო-სამეურნეო ღონისძიებები.  ვფიქრობ, ეს 
პროექტი დაეხმარება აბაშის მუნიციპალიტეტის მოსახლეობას, მეტი ინფორომაცია 
მიიღონ ნიადაგების სწორად გამოყენებისა და მოვლის შესახებ.  

